
COMME L’É
BELLO PARLÂ 
DA COMPAGNA

di Franco Bampi

Bezeugna dî che a-i “Martedì” gh’é in muggio de gente

in pê. Me scuzo co-i sòcci che n’atreuvan de pòsto, ma a

tradiçion a veu che e iniçiative da Compagna segian

averte a-a çitæ e no solo a-i sòcci. Però, se a gente in pê

a l’aresta li a sentî, veu dî ch’a giudica interesante quello

che se fa e se dixe.

Veuggio aregordâ che i “Martedì de A Compagna” son in

ciclo de incontri (ciù ò meno trenteçinque pe ciclo) che a

nòstra Asociaçion a tegne tutti i martedì a çinqu’oe de

dòppodisnâ a Paxo inta sala Borlandi da “Storia Patria”:

intrando da De Ferrari a segonda pòrta in sciâ mancinn-a.

O contesto generale di argomenti o l’é Zena e a Liguria;

ma l’idea a l’é quella de no parlâ solo de stöia, de tradi-

çioin ò de zeneize, ma anche de l’atoalitæ, de nòstre ece-

lense, de comme semmo aministræ. Pe questo a primma

conferensa de ògni ciclo a l’é tegnua da ’n aministratô:

st’anno chi gh’é stæto l’asesô comunale a-a coltua Carla

Sibilla; l’anno pasòu o vice scindico Stefano Bernini,

l’anno primma ancon l’asesô provinciale a-a mobilitæ

Annamaria Dagnino, e via discorindo. Tra e ecelense em-

mo parlòu do Gaslini co-o seu prescidente Vincenzo Lo-

renzelli e de robòtica co-o profesô Giuseppe Casalino.

Restando a l’urtimo ciclo, emmo parlòu de muxica co-o

Michele, de pitua con Raimondo Sirotti, de tiatro con

Carlo Repetti, ciù tutti quelli, e son tanti, che no men-

sionn-o pe no scrive ’na paginâ de nommi. Ma son tutti in

sciô scito: basta anâ inte questa pagina: http://www.acom-

pagna.org/rf/index.htm p’atrovâ tutti i relatoî e tutte e ra-

segne fotografiche dove se peu vedde chi gh’ea anche tra

o publico: anæghe e vedei se v’atrovæ!

Parlando de fotografie devo ringraçiâ l’Elvezio Torre

che, oltre a ese de longo diponibile a dâ ’na man (do res-


